გ ა ნ ა ც ხ ა დ ი 
2019-2020 წლის საუკეთესო პრაქტიკის პროგრამაში მონაწილეობაზე
ზესტაფონის  მუნიციპალიტეტი

1. პრაქტიკის/ინიციატივის სათაური: მუნიციპალური ნარჩენების სეპარირების დანერგვა სასკოლო დაწესებულებებში

1. თემატიკა: მუნუციპალური ნარჩენების მართვა, ენერგოეფექტურობა და გარემოს დაცვის მხარდაჭერა (მ.შ. გარემოზე ზემოქმედების შემცირება);
2. 
3. პრაქტიკის/ინიციატივის ავტორი/ინიციატორი: ლაშა გოგოლაშვილი. ზესტაფონის მერიის ადმინისტრაციული სამსახურის უფროსი. ელ-ფოსტა: Lashagogolashvili86@gmail.com მობ: 599170712

4. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი)

ყველაზე ნათელი გამოხატულება იმისა, თუ რა ხდება დღეს ნარჩენების მართვის კუთხით საქართველოში, არის ნაგავსაყრელები. ყველა სახეობის ნარჩენი განურჩევლად ხვდება ნაგავსაყრელ პოლიგონებზე მაშინ, როცა მისი დიდი ნაწილის გადამუშავებაა შესაძლებელი. არც ნაგავსაყრელებზე მოხვედრილი ნარჩენების მოვლა-პატრონობა ხდება სათანადოდ, რითაც დიდი ზიანი ადგება გარემოს და ადამიანების ჯანმრთელობას. არჩენების სეპარირებულ შეგროვებასა და გადამუშავებას ნარჩენების მართვის სფეროში ალტერნატივა არ გააჩნია. იმის მიუხედავად, რომ საქართველოში არ ხდება ნარჩენების მასშტაბური და ორგანიზებული დახარისხება, მათი გადამუშავების მცდელობები ქვეყანაში მაინც არსებობს. სწორედ აღნიშნული პრობლემის მოსაგვარებლად, გამოყოფილი გრანტის ფარგლებში, ზეტაფონის მუნიციპალიტეტში საფუძველი ჩეყრება ნარჩენების სეპარირების პრაქტიკის დანერგვას პირველ ეტაპზე სკოლების ტერიტორიაზე, ხოლო შემდგომში მთელი რაიონის მასშტაბით. აღნიშნული პროექტით, ახალგაზრდებს და საბოლოო ჯამში მთელი მუნიციპალიტეტის მოსახლეობას ცნობიერება აუმაღლდებათ ნარჩენების სეპარირების კუთხით, რაც გაადვილებს ნარჩენების მართის სტრატეგიის აღსრულებას.

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი

5. მუნიციპალიტეტის ზოგადი მონაცემები: 
(ძირითადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ.)

ზესტაფონის მუნიციპალიტეტი თვითმმართველი ერთეულია იმერეთის მხარეში. მდებარეობს კოლხეთის დაბლობის უკიდურეს აღმოსავლეთ ნაწილში, მდინარე ყვირილას ორივე სანაპიროზე. მას აღმოსავლეთით ესაზღვრება ხარაგაულის რაიონი, ჩრდილოაღმოსავლეთით ჭიათურის რაიონი, დასავლეთით თერჯოლის რაიონი, სამხრეთდასავლეთით ბაღდათის რაიონი. მუნიციპალიტეტის შემადგენლობაშია ერთი საქალაქო, ერთი სადაბო და 17 თემის (56 სოფელი).  აქ გადის საერთაშორისო მნიშვნელობის გზა, საქართველოს საავტომობილო ტრასა, ასევე სარკინიგზო მაგისტრალი. მიედინება მდინარეები: ყვირილა, ძირულა, ჩოლაბური. მუნიციპალიტეტში თავმოყრილია ქვეყნის სამრეწველო პოტენციალის სოლიდური ნაწილი. რომელთა შორის მნიშვნელოვანია ზესტაფონის ფეროშენადნობთა ქარხანა. დღესდღეობით საწარმო 200 000 ტონა სასაქონლო ფეროშენადნობს აწარმოებს.  წარმოებული პროდუქცია მთლიანად იტვირთება ექსპორტში: იაპონიაში, ევროპის, სამხრეთ და ჩრდილოეთის ამერიკის ქვეყნებში. ეკონომიკის წამყვანი დარგია მევენახეობა, რომელზეც წარმოებულ სასოფლო – სამეურნეო პროდუქციის 80 % მოდის. 2014 წლის აღწერის მონაცემებით მუნიციპალიტეტში ცხოვრობს 57628 კაცი.


6. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

ევროკავშირთან საქართველოს ასოცირების ხელშეკრულებაში გარემოს კომპონენტი ითვალისწინებს ნაგავსაყრელების მოწესრიგებას (მოწყობა, ოპერირება, დახურვა და შემდგომი მოვლა) და მკაცრად მოითხოვს, რომ ეს საკითხი რეგულირებული იყოს საქართველოს კანონმდებლობით. სწორედ აღნიშნული გეგმის საფუძველზე დაიხურა ზესტაფონის მუნიციპალური ნაგავსაყრელი, რომელიც 2007 წლიდან ფუნქციონირებდა. დახურვის სამუშაოების ფარგლებში მოხდა ზედაპირის რელიეფის ფორმირება, ნარჩენების მოსწორება და თიხნარი გრუნტით დაფარვა. ასევე, მდ. ყვირილას მხრიდან მოეწყო ქვანაყარი ბერმა, რათა მდინარის ადიდების შემთხვევაში, გამოირიცხოს ნარჩენების მდინარეში მოხვედრის საფრთხე. ამ დროისთვის ქ. ზესტაფონის მუნიციპალურ ნარჩენებს თერჯოლის კეთილმოწყობილი მუნიციპალური ნაგავსაყრელი იღებს. იმ დიდი სტრატეგიის ფარგლებში აღნიშნული ნასგავსაყრელის დახურვა არის ერთერთი წინ გადადგმული ნაბიჯი და მიგვაჩნია, რომ მეორე ეტაპი იქნება სწორედ ნარჩენების სეპარაცია და მათი გადამუშავება, რომლის შესახებ მოსახლეობის ცნობიერების ამაღლებას ემსახურება ჩვენი პროექტი.


· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესალებლობები და ა.შ.;
· გარეშე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქოტრები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;

7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო)

მუნიციპალური ნარჩენების მართვა ერთ-ერთ აქტუალურ საკითხს წარმოადგენს ზესტაფონის მუნიციპალიტეტისათვის. ნარჩენების მართვის კოდექსის შესაბამისად, მუნიციპალიტეტის პასუხისმგებლობას მიეკუთვნება მუნიციპალური ნარჩენების შეგროვება და ტრანსპორტირება ნაგავსაყრელამდე და ნარჩენების სეპარირების საპილოტე პროექტების განხორციელება. ზესტაფონის მუნიციპალიტეტს გააჩნია მუნიციპალური ნარჩენების მართვის გეგმა 2018-2022 წწ., სადაც მნიშვნელოვანი ყურადღება არის გამახვილებული პლასტიკის, ქაღალდის სეპარირებისა და ბიოდეგრადირებადი ნარჩენების კომპოსტირების  დანერგვის ხელშეწყობაზე. თუმცა აქვე უნდა აღინიშნოს, რომ მუნიციპალიტეტში ჯერ კიდევ ვერ ხორციელდება ნარჩენების სეპარირება, მუნიციპალიტეტს არ გააჩნია ნარჩენების სეპარირებისათვის საჭირო კონტეინერები, მიუხედავად ამისა, ყოველწლიურად მუნიციპალიტეტის ტერიტორიაზე გროვდება არანაკლებ 20000 ტონა მუნიციპალური ნარჩენები, მათგან არანაკლებ 10-15% პლასტიკის, ხოლო 7-10% ქაღალდის ნარჩენებს შეადგენს. 
პროექტი მიზნად ისახავს ნარჩენების სეპარირებას სპეციალური პრესის საშუალებით, მის გადამუშავებას და ინდივიდუალური კომპოსტირების  დანერგვის ხელშეწყობას ზესტაფონის მუნიციპალიტეტში, კერძოდ, საპილოტე სკოლებსა და საჯარო დაწესებულებებში  ქაღალდისა და პლასტიკის განცალკევებული შეგროვების განხორციელებისა და ინდივიდუალური კომპოსტირების სადემონსტრაციო საიტების შექმნის გზით. 
ნარჩენების სეპარირების ხელშეწყობისათვის, შერჩეული იქნება საპილოტე 10 სკოლა, სადაც ორგანიზებული იქნება სპეციალური კუთხეები ქაღალდისა და პლასტიკის ნარჩენების განცალკევებული შეგროვებისათვის. თითოეულ სკოლაში დაიდგმება 3 სპეციალური ურნა მოცულობით 120 ლიტრი, რომლებიც განკუთვნილი იქნება პლასტიკის, ქაღალდის და შერეული ნარჩენების შესაგროვებლად. აღნიშნული კონტეინერების დაცლა და განკარგვა განხორციელდება ააიპ ,,ზესტაფონის დასუფთავებისა და კეთილმოწყობის სერვის–ცენტრის’’ მიერ. ამ ურნებიდან და ყუთებიდან ნარჩენების სეპარირებულ გადაზიდვას უზრუნვეყობს მუნიცპალიტეტი სპეციალური სატრანსპორტო საშუალებით. საპრესი სადგური რომელიც აღჭურვილი იქნება პროექტის მიერ შეძენილი საპრესი დაზგით., ეს საპრესი ცენტრი განთავსდება დასუფთავების სამსახურის შენობაში და შენახვაზე უზრუნველყოფს იქნება ა.(ა).ი.პ. „ზესტაფონის დასუფთავების სამსახური“. სულ შეძენილი იქნება 40ც. ურნა და 10ც. ყუთი ბიო დეგრადირებადი მწვანე ნარჩენების განსათავსებლად. ამასთან ერთად შეძენილი იქნება სპეციალური დანადგარი პლასტმასისა და მუყაოს ნარჩენების დასაპრესად.
  
        სპეციალური ურნები პლასტიკის და ქაღალდის სეპარირებული შეგროვებისათის ასევე განთავსდება საჯარო დაწესებულებებში, კერძოდ: ზესტაფონის მერიის შენობის, შორაპნის ადმინისტრაციული ერთეულის და სოფ. მეორე სვირის საზოგადოებრივი ცენტრის მიმდებარე ტერიტორიებზე. ყველა საპილოტე სკოლის ეზოში შეიქმნება ბიოდეგრადირებადი მწვანე ნარჩენების  კომპოსტირების სადემონსტრაციო საიტები, სადაც დაიდგმება საკომპოსტე ყუთები, რაოდენობით 10ც. კომპოსტირების პროცესის ორგანიზებისა და კომპოსტის გამოყენების შესახებ  მოეწყობა შეხვედრები მოსწავლეებსა და პედაგოგებთან. მნიშვნელოვანი ყურადღება დაეთმობა კომპოსტირების პოპულარიზაციასა და მოსახლეობის ინფორმირებას კომპოსტირების უპირატესობებისა და კომპოსტის დამზადების მარტივი მეთოდების შესახებ. ჩვენ ვფიქრობთ რომ პირველ რიგში ჩვენი გამოცდილების გაზიარება მნიშვნელოვანი იქნება იმერეთის რეგიონის მუნიციპალიტეტებისთვის. ზესტაფონის მუნიციპალიტეტს აქვს ინტერმუნიციპალური თანამშრომლობის პროექტის მართვის კარგი გამოცდილება, რაც გამოიხატა 2017-2019 წლებში ევროგაერთიანების მიერ დაფინანსებული პროექტის წარმატებით განხორცილებაში.
ამ პროექტის ფარგლებში ზესტაფონის მუნიციპალიტეტის მერია მყარი ნარჩენების სეპარირების გამოცდილებას გაუზიარებს თერჯოლის, ბაღდათის და ხარაგაულის მუნიციპალიტეტებს. სამივე მუნიციპალიტეტში ჩატარდება სემინარები მერიის კეთილმოწყობის და დასუფთავების სამსახურების წარმომადგენელთათვის, რომლის დროსაც ზესტაფონის მუნიცპალიტეტის წარმომადგენლები საკუთარ კოლეგებს გაუზიარებენ ნარჩენების სეპარირების გამოცდილებას. საერთო ჯამში, ამ შეხვედრებს დაესწრება 30 ადამიანი სამივე მუნიციპალიტეტში.
ამ შეხვედრების შემდეგ თანამშრომლობაში ჩართულ თითოეულ მუნიციპალიტეტს გადაეცემა ერთი ურნა და ერთი ყუთი ნარჩენების სეპარაციის საპილოტე პუნქტის მოსაწყობად. ამ პუნქტებიდან შეგროვებული ნარჩენები დაიპრესება ააიპ ,,ზესტაფონის დასუფთავებისა და კეთილმოწყობის სერვის–ცენტრის’’ მიერ ამ პროექტის ფარგლებში შეძენელი სპეციალური დანადგარით. პროექტი დაიწყო 2020 წლის 1 ნოემბერს და უნდა დასრულდეს 2 კალენდარულ თვეში.



· აქტივობათა გეგმა/გრაფიკი;
· განხორციელებისათვის მიღებული და გაფორმებული გადაწყვეტილებების ჩამონათვალი (ბრძანებები, განკარგულებები, დადგენილებები, რეზოლუციები, ინსტრუქციები). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· ინფორმაცია მოქალაქეების, სხვადასხვა ორგანიზაციებისა და ინსტიტუციების ჩართულობის შესახებ;
· ინფორმაცია გამოყენებული რესურსის (ადამიანური, ფინანსური, მატერიალური) შესახებ;
· განხორციელების პროცესში გამოკვეთილი პრობლემებისა და მათი გადაჭრის გზების აღწერა;
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე;
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;

8. მიღწეული შედეგი: 
(დეტალური, დოკუმენტირებული ინფორმაცია მიღწეული შედეგების შესახებ)

იმის გათვალისწინებით, რომ პროექტი მიმდინარეობის ფაზაშია ამ ეტაპზე შეუძლებელია დეტალური ინფორმაციის წარმოდგენა მიღწეული შედეგების შესახებ.


9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

იმის გათვალისწინებით, რომ პროექტი მიმდინარეობის ფაზაშია ამ ეტაპზე შეუძლებელია რჩევების და მოკლე გზამკვლევის წარმოდგენა.


· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· ინფორმაცია პრატიკის/ინიციატივის მდგრადობის შესახებ;

10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ საუკეთესო პრაქტიკის მიმართ;

11. პრატიკასთან/ინიციატივასთან დაკავშირებული სამომავლო გეგმების მოკლე  მიმოხილვა;

პროექტის განხორციელება ხელს შეუწყობს მუნიციპალური ნარჩენების მართვის გეგმით აღებული ვალდებულებების შესრულებაში. ზესტაფონის მუნიციპალიტეტში შეიქმნება პირველი საპილოტე საიტები ნარჩენების სეპარირებისათვის, ამაღლდება მოსახლეობის ინფორმირება ნარჩენების სეპარირების მნიშვნელობის შესახებ, მოქალაქეთა გარკვეული ნაწილი თავად იქნება ჩართული ნარჩენების სეპარირების განხორციელებაში.

12. საკონტაქტო ინფორმაცია: 
(აქ მოცემული უნდა იყოს იმ პირების საკონტაქტო მონაცემები (სახელი, გვარი, სამსახურებრივი პოზიცია, ტელეფონი, ელ.ფოსტა), რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს)

დავით ნიორაძე - ზესტაფონის მუნიციპალიტეტის მერის კონსულტანტი. ელ-ფოსტა nioradze89@gmail.com მობ: 593163277

ოლეგ შველიძე - ააიპ - ზესტაფონის დასუფთავების და კეთილმოწყობის სერვის-ცენტის უფროსი ელ-ფოსტა:  zes.dasuftaveba@gmail.com   მობ: 555565855 


13. თანდართული დოკუმენტების/მასალების სია 


განაცხადის მიღების ბოლო ვადაა 2020 წლის 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge


* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge 

